
Annotatsiya. Ushbu tezisda O‘zbekistonda kichik sanoat zonalarini tashkil etish orqali hududlarning barqaror rivojlanishini 
ta’minlash masalalari yoritilgan. Tadqiqotda statistik va tahliliy yondashuv asosida kichik sanoat zonalar soni hamda 
hududlar kesimida sanoat ishlab chiqarishi o‘sishi ko‘rsatkichlari talqin qilingan. Natijada bandlikni kengaytirish, 
tadbirkorlikni qo‘llab-quvvatlash va ishlab chiqarish salohiyatini oshirish bo‘yicha amaliy takliflar ishlab chiqilgan. 
Shuningdek, mahalliy kooperatsiyani kuchaytirish va investitsiya muhitini yaxshilashning ustuvor yo‘nalishlari asoslangan.

Kalit so‘zlar: kichik sanoat zonalari, hududiy rivojlanish, barqaror rivojlanish, sanoat infratuzilmasi, sanoat ishlab chiqarishi.
Abstract. This thesis highlights the issues of ensuring sustainable regional development in Uzbekistan through the 
establishment of small industrial zones. Using statistical and analytical approaches, the study interprets indicators 
of the number of small industrial zones and the growth of industrial production across regions. As a result, practical 
recommendations have been developed to expand employment, support entrepreneurship, and enhance production 
capacity. In addition, priority areas for strengthening local cooperation and improving the investment climate have been 
substantiated.

Keywords: small industrial zones, regional development, sustainable development, industrial infrastructure, industrial 
production.
Аннотация. В данном тезисе освещаются вопросы обеспечения устойчивого развития регионов Узбекистана 
посредством создания малых промышленных зон. В исследовании на основе статистического и аналитического 
подходов интерпретируются показатели количества малых промышленных зон, а также роста промышленного 
производства в региональном разрезе. В результате разработаны практические предложения по расширению 
занятости, поддержке предпринимательства и повышению производственного потенциала. Также обоснованы 
приоритетные направления укрепления местной кооперации и улучшения инвестиционного климата.

Ключевые слова: малые промышленные зоны, региональное развитие, устойчивое развитие, промышленная 
инфраструктура, промышленное производство.

Bugungi kunda O‘zbekistonda hududlarning barqaror rivojlanishini ta’minlash, sanoatni modernizatsiya 
qilish hamda iqtisodiy o‘sishni hududlar kesimida muvozanatli ravishda shakllantirish ustuvor vazifalardan biri 
hisoblanadi. Ushbu jarayonda kichik sanoat zonalari hududlarda ishlab chiqarish infratuzilmasini rivojlantirish, 
yangi ishlab chiqarish quvvatlarini joylashtirish va tadbirkorlik faoliyatini kengaytirish uchun qulay sharoit yaratib 
bermoqda. 

O‘zbekiston Respublikasi Vazirlar Mahkamasining 2020-yil 9-martdagi “Kichik sanoat zonalari toʻgʻrisidagi 
nizomni tasdiqlash haqida”gi 134-son1 qarorida ham tarmoqni rivojlantirish masalalariga alohida e’tibor 
qaratilgan. qaror kichik sanoat zonalari faoliyatini muvofiqlashtirish, ularning boshqaruv mexanizmlarini 
takomillashtirish hamda hududlarda sanoat infratuzilmasini rivojlantirish uchun zarur institutsional sharoitlarni 
yaratishni nazarda tutadi. Qaror doirasida kichik sanoat zonalarini tashkil etish va rivojlantirish orqali ishlab 
chiqarish faoliyatini rag‘batlantirish, tadbirkorlik subyektlari uchun qulay ishbilarmonlik muhitini shakllantirish 

1	 https://lex.uz/docs/-4758585 

hamda sanoat kooperatsiyasini kengaytirish masalalariga ustuvor ahamiyat berilgan. Natijada mahalliy 
resurslardan samarali foydalanish, ishlab chiqarish zanjirlarini chuqurlashtirish va investitsiya jarayonlarini 
faollashtirish uchun mustahkam asos yaratiladi. Bu esa hududlarda sanoat ishlab chiqarishining barqaror 
o‘sishini ta’minlash, bandlikni kengaytirish va iqtisodiy salohiyatni oshirish orqali barqaror rivojlanish omillarining 
shakllanishiga xizmat qiladi.

O‘zbekistonda kichik sanoat zonalarini tashkil etish hududlarda sanoat faoliyatini rivojlantirish hamda ishlab 
chiqarish salohiyatini oshirishga qaratilgan muhim institutsional mexanizm hisoblanadi. Kichik sanoat zonalari, 
eng avvalo, zarur muhandislik-kommunikatsiya infratuzilmasi bilan ta’minlangan ishlab chiqarish maydonlarini 
shakllantirish orqali tadbirkorlik subyektlari uchun qulay ishbilarmonlik muhitini yaratadi. Elektr energiyasi, gaz, 
suv ta’minoti, transport va logistika infratuzilmasining markazlashgan holda tashkil etilishi ishlab chiqarish 
jarayonlarining uzluksizligini ta’minlashga xizmat qiladi. Bundan tashqari, kichik sanoat zonalari doirasida 
tadbirkorlikni qo‘llab-quvvatlash va sanoat kooperatsiyasini rivojlantirishga ustuvor ahamiyat qaratiladi. 
Hududlarda joylashgan kichik va o‘rta biznes subyektlarining bir hududda jamlanishi ishlab chiqarish zanjirlarini 
shakllantirish, xomashyo va tayyor mahsulotlar harakatini muvofiqlashtirish hamda kooperatsion aloqalarni 
mustahkamlash imkonini beradi. Shu orqali hududiy sanoat faolligi kuchayib, mahalliy iqtisodiy rivojlanishning 
barqaror asoslari shakllanadi.

O‘zbekistonda kichik sanoat zonalari 2015-yilda Birlashgan Millatlar Tashkiloti tomonidan tasdiqlangan 
Barqaror Rivojlanish Maqsadlariga erishish yo‘lida muhim amaliy mexanizm sifatida namoyon bo‘lmoqda. 
Xususan, 9-Barqaror rivojlanish maqsadi — sanoatlashtirish, innovatsiyalar va infratuzilmani rivojlantirish bilan 
kichik sanoat zonalarining vazifalari bevosita uyg‘unlashadi. Kichik sanoat zonalari orqali hududlarda barqaror 
ishlab chiqarish infratuzilmasini shakllantirish, sanoat faoliyatini kengaytirish hamda innovatsion yechimlarni 
joriy etish uchun zarur shart-sharoitlar yaratiladi. Shu jihatdan, kichik sanoat zonalari O‘zbekistonda inklyuziv 
va barqaror sanoatlashuvni ta’minlash, hududiy tafovutlarni qisqartirish hamda iqtisodiy o‘sishning barqaror 
asoslarini mustahkamlashga xizmat qiladi (1-rasm).

1-rasm. O‘zbekiston Respublikasidagi kichik sanoat zonalari soni hududlar kesimida.2

Yuqoridagi rasmda O‘zbekiston hududlari kesimida kichik sanoat zonalari sonining taqsimlanishi aks 
ettirilgan. Ko‘rinib turibdiki, eng yuqori ko‘rsatkich 45 ta kichik sanoat zonasi bilan Namangan viloyatiga to‘g‘ri 
keladi, undan keyingi o‘rinlarda Samarqand va Farg‘ona viloyatlari joylashgan. Mazkur hududlarda aholi zichligi 
va tadbirkorlik faolligining yuqoriligi sanoat zonalarini keng rivojlantirishga zamin yaratgan. 25-30 ta oralig‘idagi 
kichik sanoat zonalari Qashqadaryo, Surxondaryo va Jizzax viloyatlarida kuzatilib, bu hududlarda sanoat 
zonalari bosqichma-bosqich kengayib borayotganini ko‘rsatadi. Navoiy, Sirdaryo hamda Qoraqalpog‘iston 
Respublikasi, shuningdek poytaxt Toshkent shahrida ko‘rsatkichlarning boshqa hududlarga nisbatan pastligi 
bu hududlarni rivojlantirish kerakligi bildiradi. Umuman olganda, kichik sanoat zonalarining hududiy joylashuvi 
hududlarning iqtisodiy salohiyati va rivojlanish ehtiyojlari bilan uzviy bog‘liqligini yaqqol namoyon etadi (2-rasm).

2	 O‘zbekiston Respublikasi Milliy statistika qo‘mitasi ma’lumotlari asosida muallif ishlanmasi. 

2-rasm. So‘nggi yillarda O‘zbekistonda kichik sanoat zonalari sonining o‘sib borishi.3

Ushbu rasmda 2021-2025-yillarda O‘zbekistonda kichik sanoat zonalari sonining dinamik o‘sishi aks 
ettirilgan. 2021–2022-yillarda ko‘rsatkichlar nisbatan barqaror bo‘lib, kichik o‘sish kuzatilgan. 2023-yildan 
boshlab esa keskin o‘sish kuzatilib, kichik sanoat zonalari soni 323 taga yetgan. 2024-yilda eng yuqori nuqtaga 
chiqib, 400 taga yaqinlashgani sanoat infratuzilmasini kengaytirishga qaratilgan tizimli yondashuv kuchayganini 
ko‘rsatadi. 2025-yilda esa ko‘rsatkich deyarli saqlanib qolib, barqarorlashuv bosqichiga o‘tilganini anglatadi. 
Mazkur dinamik o‘sish kichik sanoat zonalarining hududiy rivojlanish va sanoatlashuv jarayonidagi muhim rolini 
yaqqol ifodalaydi.

O‘zbekistonda kichik sanoat zonalarining samaradorligini oshirish hududlarning ijtimoiy-iqtisodiy rivojlanish 
xususiyatlarini inobatga olgan holda amalga oshirilishi muhimdir. Respublika hududlarida sanoat salohiyati, 
xomashyo bazasi va mehnat resurslari turlicha bo‘lgani sababli kichik sanoat zonalarini rivojlantirishda hududiy 
ixtisoslashuv tamoyiliga asoslangan yondashuv muhim ahamiyat kasb etadi. Bu, o‘z navbatida, ishlab chiqarish 
quvvatlarini joylashtirishda hududlarning mavjud imkoniyatlaridan samarali foydalanish imkonini beradi. 
Shu bilan birga, O‘zbekistonda kichik sanoat zonalari doirasida tadbirkorlik subyektlarini qo‘llab-quvvatlash, 
mahalliy kooperatsiyani rivojlantirish hamda tayyor mahsulotlar ishlab chiqarishni kengaytirishga qaratilgan 
chora-tadbirlarni izchil davom ettirish muhim hisoblanadi. Hududlarda logistika infratuzilmasini takomillashtirish, 
eksportga yo‘naltirilgan ishlab chiqarishlarni rag‘batlantirish va investitsiya jarayonlarini faollashtirish orqali 
kichik sanoat zonalarining hududiy iqtisodiyotdagi o‘rni yanada mustahkamlanadi.

Xulosa qilib aytganda, o‘tkazilgan tahlillarimiz ko‘rsatib turibdiki, O‘zbekistonda kichik sanoat zonalarini 
rivojlantirish hududlarning barqaror iqtisodiy o‘sishini ta’minlashda muhim ahamiyat kasb etadi. Kichik sanoat 
zonalari hududlarda sanoat infratuzilmasini shakllantirish, ishlab chiqarish faoliyatini faollashtirish hamda 
tadbirkorlik muhitini rivojlantirish uchun samarali platforma vazifasini bajaradi. Statistik ma’lumotlar ushbu 
zonalarning hududlar kesimida kengayib borayotgani va sanoat ishlab chiqarishining o‘sishi bilan uzviy 
bog‘liqligini tasdiqlaydi. Shuningdek, kichik sanoat zonalari Barqaror rivojlanish maqsadlariga, xususan 
sanoatlashtirish va infratuzilmani rivojlantirishga qaratilgan 9-maqsadga erishishda muhim amaliy mexanizm 
hisoblanadi. Umuman olganda, kichik sanoat zonalarini hududiy xususiyatlarni inobatga olgan holda rivojlantirish 
O‘zbekistonda barqaror va muvozanatli iqtisodiy taraqqiyotni ta’minlashga xizmat qiladi.

Foydalanilgan adabiyotlar ro‘yxati:
1.	 O‘zbekiston Respublikasi Vazirlar Mahkamasining 2020-yil 9-martdagi “Kichik sanoat zonalari toʻgʻrisidagi nizomni 

tasdiqlash haqida”gi 134-son qarori. https://lex.uz/uz/docs/-4758585 
2.	 O‘zbekiston Respublikasi Milliy statistika qo‘mitasi. O‘zbekiston Respublikasida maxsus iqtisodiy zona, kichik 

sanoat zona, texnopark va klasterlar faoliyati (2025-yil yanvar-mart) https://stat.uz/uz/matbuot-markazi/qo-mita-
yangiliklar/61690-o-zbekiston-respublikasida-maxsus-iqtisodiy-zona-kichik-sanoat-zona-texnopark-va-klasterlar-
faoliyati-2021-yil-yanvar-iyun-3 

3.	 UN SDGs(Sustainable Development Goals) https://sdgs.un.org/goals/goal9 
4.	 O‘zbekiston Respublikasi Milliy statistika qo‘mitasi sayti ma’lumotlari. https://stat.uz/uz 
5.	 https://nsdg.stat.uz/uz/ 

3	  O‘zbekiston Respublikasi Milliy statistika qo‘mitasi ma’lumotlari asosida muallif ishlanmasi.

